
   S L U Ž B E N I    G L A S N I K 
OP Š T I N E  B O S A N S K O  G R A H O V O 
Službeno glasilo

	GODINA  2019

	BROJ   :V

	               BOSANSKO 

GRAHOVO

08.04.2019. god


AKTI OPŠTINSKOG VIJEĆA
Na osnovu člana 24. Statuta Opštine Bosansko Grahovo ( „Službeni glasnik Opštine Bosansko Grahovo“, broj: 21/07), a u skladu sa članom 100. Poslovnika o radu Opštinskog vijeća Bosansko Grahovo  („Službeni glasnik Opštine Bosansko Grahovo“, broj: 2/05, 14/06 i 7/10) Opštinsko vijeće na svojoj sjednici održanoj 26.03.2019. godine, donosi:
ZAKLJUČAK

1. Opštinsko vijeće Bosansko Grahovo daje punu podršku opštinskom načelniku i opštinskim službama da pokrenu postupak te preduzmu sve potrebne radnje za utvrđivanje odgovornosti lica koja su odgovorna za probleme prouzrokovane na putevima u Bosanskom Grahovu, a nastale prilikom sječe šuma kao i utvrđivanje odgovornosti lica koja su svojim radnjama prouzrokovala izlijevanje kanalizacije.

2. Opštinski načelnik i opštinske službe će preduzeti sve potrebne radnje kako bi odgovorna lica otklonila pričinjenu štetu i vratila sve u prvobitno stanje.
3. Ovaj Zaključak stupa na snagu narednog dana od dana objavljivanja u „Službenom glasniku Opštine Bosansko Grahovo“.
OPŠTINA BOSANSKO GRAHOVO

OPŠTINSKO VIJEĆE

Broj: 01-05-565/19
Dana: 05.04.2018. godine

Predsjedavajući OV

Dragan Prpa s.r.

Na osnovu člana 24. Statuta Opštine Bosansko Grahovo („Službeni glasnik Opštine Bosansko Grahovo, broj: 21/07) i člana 94., a u vezi sa članom 50. Poslovnika o radu Opštinskog vijeća Bosansko Grahovo  („Službeni glasnik Opštine Bosansko Grahovo“, broj: 2/05, 14/06 i 7/10) Opštinsko vijeće Bosansko Grahovo na 3. redovnoj sjednici održanoj dana 26.03.2019. godine donosi:

ODLUKU

o usvajanju Izvještaja o realizaciji Programa rada Opštinskog vijeća za 2018. godinu

I

Usvaja se Izvještaj o realizaciji Programa rada Opštinskog vijeća za 2018. godinu.
II

Ova Odluka objaviće se u „Službenom glasniku Opštine Bosansko Grahovo“, a stupa na snagu narednog dana od dana objavljivanja.

OPŠTINA BOSANSKO GRAHOVO

OPŠTINSKO VIJEĆE

Broj: 01-05-518/19
Dana: 26.03.2019. godine

Predsjedavajući OV

Dragan Prpa s.r.

Na osnovu člana 2.12. stav (5) Izbornog zakona Bosne i Hercegovine („Službeni glasnik BiH“, broj: 23/1, 7/02, 9/02, 20/02, 25/02, 4/04, 20/04, 25/05, 52/05, 65/05, 77/05, 11/06, 24/06, 32/07, 33/08, 37/08, 32/10, 18/13. 7/14 i 31/16), člana 7. Uputstva o utvrđivanju kvalifikacija, broja, imenovanju, razrješenju i obuci članova izborne komisije osnovne izborne jedinice u Bosni i Hercegovini - Prečišćeni tekst („Službeni glasnik BiH“, broj: 29/18) i člana 24. Statuta Opštine Bosansko Grahovo („Službeni glasnik Opštine Bosansko Grahovo“, broj: 21/07), Opštinsko vijeće Bosansko Grahovo na sjednici održanoj dana 26.03.2019. godine donijelo je:

ODLUKU 

o objavljivanju javnog oglasa za imenovanje jednog člana Opštinske izborne komisije

Bosansko Grahovo

I

Ovom Odlukom utvrđuje se raspisivanje Javnog oglasa za imenovanje 1 (jednog) člana Opštinske izborne komisije Bosansko Grahovo.

II

Javni oglas iz tačke I ove Odluke objaviće se u  najmanje jednom od dnevnih listova koji izlaze na području Bosne i Hercegovine i na web stranici Opštine Bosansko Grahovo.

Javni oglas iz tačke I ove Odluke ostaje otvoren 8 (osam) dana od dana objavljivanja u dnevnom listu.

III

Kandidati za člana opštinske izborne komisije trebaju ispunjavati opšte uslove propisane članom 2.2. stav (1) i (2) Izbornog zakona Bosne i Hercegovine i posebne uslove propisane članom 2. Uputstva o utvrđivanju kvalifikacija, broja, imenovanju i razrješenju i obuci članova Opštinske izborne komisije osnovne izborne jedinice u Bosni i Hercegovini.

IV

Mandat članova Opštinske izborne komisije traje 7 (sedam) godina računajući od dana davanja saglasnosti Centralne izborne komisije Bosne i Hercegovine na odluku o imenovanju članova Opštinske izborne komisje donesenu od strane Opštinskog vijeća Bosansko Grahovo.

V

Postupak po raspisanom Javnom oglasu provešće Komisija za izbor i imenovanja Opštinskog vijeća Bosansko Grahovo ( u daljem tekstu: konkursna komisija), imenovana od strane Opštinskog vijeća Bosansko Grahovo, koja u svom sastavu ima osobe sa izbornim iskustvom.

Zadatak konkursne komisije iz prethodnog stava je:

· da pregleda pristigle prijave na Javni oglas i utvrdi njihovu blagovremenost, urednost i formalnu ispravnost

· da sa kandidatima koji ispunjavaju uslove javnog oglasa, obavi intervju i sačini rang listu sa redoslijedom kandidata prema uspjehu postignutom na intervjuu

· da Opštinskom vijeću Bosansko Grahovo dostavi rang listu i pisani izvještaj koji sadrži sve relevantne podatke za svako lice koje je podnijelo prijavu na javni oglas

VI

Sastavni dio ove Odluke je tekst Javnog oglasa za imenovanje 1 (jednog) člana Opštinske izborne komisije Bosansko Grahovo.

VII

Opštinsko vijeće Bosansko Grahovo, cijeneći položaj kandidata na rang listi koju dostavi konkursna komisija, donijeće Odluku o imenovanju jednog člana Opštinske izborne komisije.

VIII

Ova Odluka stupa na snagu narednog dana od dana objavljivanja u „Službenom glasniku Opštine Bosansko Grahovo“.

OPŠTINA BOSANSKO GRAHOVO
OPŠTINSKO VIJEĆE

Broj: 01-05-516/19
Dana: 26.03.2019. godine

Dragan Prpa s.r.

Na osnovu člana 2.12, stav (5) Izbornog zakona Bosne i Hercegovine („Službeni glasnik BiH“, broj: 23/1, 7/02, 9/02, 20/02, 25/02, 4/04, 20/04, 25/05, 52/05, 65/05, 77/05, 11/06, 24/06, 32/07, 33/08, 37/08, 32/10, 18/13. 7/14 i 31/16), člana 7. Uputstva o utvrđivanju kvalifikacija, broja, imenovanju, razrješenju i obuci članova izborne komisije osnovne izborne jedinice u Bosni i Hercegovini – Prečišćeni tekst („Službeni glasnik BiH“, broj: 29/18), člana 24. Statuta Opštine Bosansko Grahovo („Službeni glasnik Opštine Bosansko Grahovo“, broj: 21/07) i člana 1. i 2. Odluke o objavljivanju Javnog oglasa za imenovanje jednog člana Opštinske izborne komisije Bosansko Grahovo ( „Službeni glasnik Opštine Bosansko Grahovo“, broj: 5/19), Opštinsko vijeće Bosansko Grahovo raspisuje

Javni oglas 

za imenovanje 1 (jednog) člana Opštinske izborne komisije Bosansko Grahovo

I – UPRAŽNJENE POZICIJE

Raspisuje se Javni oglas za imenovanje 1 (jednog) člana Opštinske izborne komisije Bosansko Grahovo.

Člana Opštinske izborne komisije imenuje Opštinsko vijeće Bosansko Grahovo na mandatni period od 7 (sedam) godina, s tim da mu mandat počinje od dana dobijanja saglasnosti Centralne izborne komisije na odluku o imenovanju.

II – OPŠTI USLOVI

Kandidat  za člana Opštinske izborne komisije Bosansko Grahovo mora ispunjavati opšte uslove propisane članom 2.2 stav (1) i (2) Izbornog zakona Bosne i Hercegovine:

1. Član Opštinske izborne komisije je lice sa pravom glasa

2. Član Opštinske izborme komisije je lice sa odgovarajućom stručnom spremom i iskustvom u provođenju izbora.

III – POSEBNI USLOVI

Pored opštih uslova propisanih članom 2.2 Izbornog zakona Bosne i Hercegovine, kandidat za člana Opštinske izborne komisije mora ispunjavati sljedeće posebne uslove:

1. da ima prebivalište u opštini Bosansko Grahovo

2. da ima završen fakultet, VII/1 stepen stručne spreme ili završen fakultet bolonjskog sistema studiranja s najmanje 180 ECTS

3. da posjeduje iskustvo u provođenju izbora

Pod iskustvom u provođenju izbora podrazumjeva se:

a) članstvo u izbornoj komisiji

b) članstvo u biračkom odboru na izborima obuhvaćenim Izbornim zakonom BiH

Izuzetno od odredbe iz Poglavlja III – Posebni uslovi za kandidate stav 1. tačka 1. ovog javnog oglasa, član Opštinske izborne komisije Bosansko Grahovo može biti lice sa prebivalištem iz druge opštine, ukoliko nema kandidata sa prebivalištem u opštini za koju se imenuje član Opštinske izborne komisije, koji ispunjava uslove tražene Javnim oglasom.

Izuzetno od odredbe iz Poglavlja III – Posebni uslovi za kandidate stav 1. tačka 3. ovog Javnog oglasa član Opštinske izborne komisije može biti lice koje ima VII/1 stepen stručne spreme, završen pravni fakultet odnosno završen pravni fakultet bolonjskog sistema studiranja s najmanje 180 ETCS, bez izbornog iskustva propisanog u Poglavlju III – Posebni uslovi za kandidate, stav 1. tačka 3. ovog Javnog oglasa.

Izuzetno od odredbe iz Poglavlja III – Posebni uslovi za kandidate stav 1. tačka 2. ovog Javnog oglasa član Opštinske izborne komisije može biti lice koje ima završenu višu školu, odnosno VI stepen stručne spreme ako je potrebno ispoštovati odredbe člana 2.14 stav (1) Izbornog zakona BiH ili ukoliko nema kandidata koji ispunjavaju uslove iz stava 1. tačka 2.  ovog Javnog oglasa

IV -  LICA KOJA NE MOGU BITI IMENOVANA NA POZICIJU ČLANA KOMISIJE

Za člana Opštinske izborne komisije po članu 2.3 Izbornog zakona Bosne i Hercegovine ne može biti imenovano lice:

1. Koje se ne može kandidovati u smislu odredbi članova 1.6,1.7,1.7a. Izbornog zakona Bosne i Hercegovine;

2. Koje je član najvišeg izvršno-političkog organa političke stranke ili koalicije ( predsjednik, potpredsjednik, generalni sekretar ili član izvršnog odbora ili glavnog odbora);

3. Koje je nosilac izabranog mandata ili član izvršnog odbora organa vlasti, osim u slučajevima predviđenim članom 2.12 stav  (4) Izbornog zakona Bosne i Hercegovine

4. Koje je kandidat za izbore na bilo kojem nivou vlasti

5. Kojem je izrečena kazna za radnju koja predstavlja težu povredu Izbornog zakona ili propisa za koju je lično odgovorno, u posljednje 4 (četiri) godine računajući od dana pravosnažnosti odluke

Član Opštinske izborne komisije u skladu sa članom 2.12 stav (7) Izbornog zakona Bosne i Hercegovine ne može biti zastupnik odnosno punomoćnik političkog subjekta koji učestvuje na izborima, niti lice koje je pravosnažnom sudskom presudom osuđeno na kaznu zatvora  u trajanju od 6 (šest) mjeseci ili duže.

Član Opštinske izborne komisije, u smislu odredbi člana 2.12 stav (4) Izbornog zakona Bosne i Hercegovine, može biti: predsjednik ili sudija redovnog suda, sekretar opštinskog vijeća, odnosno skupštine opštine i gradksog vijeća, lica profesionalno zaposlena u opštinskim organima uprave i druga lica, ako ispunjavaju uslove određena članom 2.2 Izbornog zakona Bosne i Hercegovine, a nemaju smetnji iz člana 2.3 Izbornog zakona Bosne i Hercegovine.

V – RAVNOPRAVNA ZASTUPLJENOST

Sastav Opštinske izborne komisije Bosansko Grahovo mora biti  multietničan, tako da odražava zastupljenost konstituivnih naroda uključujući i ostale u Opštini Bosansko Grahovo, vodeći računa o posljednjem popisu stanovništva provedenom na državnom nivou.

Sastav Opštinske izborne komisije će u pravilu odražavati ravnopravnu zastupljenost polova, u skladu sa Zakonom o ravnopravnosti polova u Bosni i Hercegovini.

VI – DOKUMENTACIJA

Uz prijavu na Javni oglas, potrebno je dostaviti sljedeću dokumentaciju:

1. kraća biografija sa ličnim podacima kandidata (ime, ime oca, prezime, jedinstveni  matični broj, tačna adresa, broj telefona za kontakt kao i podatke o kretanju u službi)

2. ovjerena fotokopija diplome o završenom stepenu i vrsti stručne spreme

3. dokaz o izbornom iskustvu ( dokaz mora sadržavati podatke o nazivu izborne komisije i mandatnom periodu, odnosno vrsti i godini izbora i nazivu biračkog mjesta u kojem je kandidat bio član biračkog odbora, te podatak da je kandidat bio angažovan u radu biračkog odbora i obavljao tu dužnost)

4. svojeručno potpisana i od nadležnog organa ovjerena izjava o nacionalnom izjašnjenju kandidata sa posljednjeg popisa stanovništva u Bosni i Hercegovini 

5. svojeručno potpisana i od nadležnog organa ovjerena izjava da nije obuhvaćen odredbama člana 2.3 Izbornog zakona Bosne i Hercegovine na obrascu koji je sastavni dio Uputstva o utvrđivanju kvalifikacija, broja, imenovanju i razrješenju i obuci članova izborne komisije osnovne izborne jedinice u Bosni i Hercegovini - Prečišćeni tekst („Službeni glasnik BiH“), broj: 29/18)

6. uvjerenje o prebivalištu ( obrazac PBA-3, ne starije od 3 mjeseca od dana izdavanja od strane nadležnog organa)

7. uvjerenje o nekažnjavanju ( ne starije od tri  mjeseca)

Svi dokumenti koji se dostavljaju uz prijavu na Javni oglas moraju biti originalni ili ovjerene fotokopije.

Dokumentacija priložena uz prijavu neće biti vraćena kandidatima.

VII – PODNOŠENJE PRIJAVA

Krajnji rok za podnošenje prijava je 8 (osam) dana od dana objave Javnog oglasa u dnevnim novinama.

Prijave na Javni oglas sa traženom dokumentacijom dostaviti u zatvorenoj koverti sa naznakom: „PRIJAVA NA JAVNI OGLAS ZA IMENOVANJE JEDNOG ČLANA OPŠTINSKE IZBORNE KOMISIJE BOSANSKO GRAHOVO – NE OTVARATI“ na adresu:

Opštinsko vijeće Bosansko Grahovo – Komisija za provođenje postupka po Javnom oglasu za imenovanje jednog člana Opštinske izborne komisije Bosansko Grahovo; Vojislava Ivetića 2; 80270 Bosansko Grahovo.

Nepotpune i neblagovremene prijave neće se uzeti u razmatranje.

Po zatvaranju Javnog oglasa Komisija za provođenje postupka po Javnom oglasu za imenovanje jednog člana opštinske izborne komisije Bosansko Grahovo će izvršiti klasifikaciju kandidata.

Sa kandidatima koji ispunjavaju uslove Javnog oglasa, konkursna komisija će obaviti intervju (na uvid donijeti ličnu kartu), nakon čega će sačiniti rang listu sa redoslijedom kandidata prema uspjehu postignutim na intervjuu i pismeni izvještaj podnijeti Opštinskom vijeću Bosansko Grahovo.

Opštinsko vijeće Bosansko Grahovo će cijeneći položaj kandidata na rang listi izvršiti imenovanje i svoju Odluku dostaviti na saglasnost Centralnoj izbornoj komisiji Bosne i Hercegovine

OPŠTINA BOSANSKO GRAHOVO

OPŠTINSKO VIJEĆE

Broj: 01-05-516/19
Dana: 26.03.2019. godine

Predsjedavajući OV

Dragan Prpa s.r.
Na temelju članka 29. Zakona o Zaštiti i spašavanju ljudi i materijalnih dobara od prirodnih i drugih nesreća ( „Službene novine FBiH“ broj: 39/03, 22/06 i 43/10), članka 31. Uredbe o jedinstvenoj metodologiji za procjenu šteta od prirodnih i drugih nesreća („Službene novine FBiH“ :75/04,38/06,52/09 i 36/04) Opštinsko vijeće Bosansko Grahovo na sjednici održanoj dana 26.03.2019 godine, razmatralo je izvještaj sa mišljenjem o procjenjenoj šteti  na području opštine Bosansko Grahovo.Nakon razmatranja ove tačke dnevnog reda Opštinsko vijeće d o n o s i:

O D L U K U

o usvajanju izvještaja sa mišljenjem o procjenjenoj šteti

na području opštine Bosansko Grahovo

Član 1.

Usvaja se izvještaj sa mišljenjem o procjenjenoj šteti na području opštine Bosansko Grahovo usljed prirodne nepogode zbog obilnih snježnih padavina  i  jakog vjetra na koji su pogodili područje opštine Bosansko Grahovo.

Član 2.

Sastavni dio ove Odluke je izvještaj sa mišljenjem o procjenjenoj šteti na području opštine Bosansko Grahovo.

Član 3.

Ova odluka stupa na snagu danom donošenja i biti će objavljena u „Službenom glasniku“ opštine Bosansko Grahovo.

OPŠTINA BOSANSKO GRAHOVO

OPŠTINSKO VIJEĆE

Broj: 01-44-491-1/19
Dana: 26.03.2019. godine

Predsjedavajući OV

Dragan Prpa s.r.

Na osnovu člana 24. Statuta Opštine Bosansko Grahovo ( „Službeni glasnik Opštine Bosansko Grahovo“, broj: 21/07), a u skladu sa članom 100. Poslovnika o radu Opštinskog vijeća Bosansko Grahovo  („Službeni glasnik Opštine Bosansko Grahovo“, broj: 2/05, 14/06 i 7/10) Opštinsko vijeće na svojoj sjednici održanoj 26.03.2019. godine, donosi:
ZAKLJUČAK

o spisku korisnika stanova u vlasništvu Opštine Bosansko Grahovo

1. Zadužuje se opštinski načelnik da putem nadležnih službi upotpuni Informaciju o korisnicima stanova kojima raspolaže Opština Bosansko Grahovo, na način da se, a u skladu sa Zaključkom Opštinskog vijeća broj: 01- 31-5-364/19 od 05.03.2019. godine, osim liste korisnika stanova Stručnoj službi Opštinskog vijeća dostavi i informacija o vremenskom važenju pravnih akata kojima su dodjeljena na korišćenje, kako bi Opštinsko vijeće Bosansko Grahovo moglo raspravljati o istom na narednoj redovnoj sjednici Opštinskog vijeća Bosansko Grahovo.
OPŠTINA BOSANSKO GRAHOVO
OPŠTINSKO VIJEĆE

Broj: 01-31-5-364-1/19

Dana: 05.04.2019. godine

Predsjedavajući OV

Dragan Prpa s.r.

